
 

ᐅᐍ ᔐᒪᐠ ᒋᐘᐸᑕᐦᐃᐍᓇᓂᐘᐠ  

ᑲᐸᑲᒥᐡᑲᑯᐘᐨ ᐅᐍᓂ ᓂᐦᓱᐱᓱᒼ ᑕᐱᒥᓭ ᑫᑭᐏᒋ ᐸᑭᑎᓇᒧᐘᐨ ᐅᓇᑕᒪᑫᐏᓂᐘᓇᐣ ᐃᒪ ᐢᓂᔑᓂᓂᐏ 
ᐅᑯᒪᐏᓇᐠ ᓂᐱ ᑲᒥᓂᑿᑌᐠ ᐘᐍᓇᐦᒋᑫᐏᓂᐠ 

ᑎᐸᐦᐃᑫᐏᓇᐣ ᑕᑿᓄᐣ ᑲᔦ ᐃᑵᓂᐘᐠ ᑲᐃᓯᓭᓂᐠ ᒋᑌᐱᓇᒧᐘᐨ ᑲᐃᔑᐸᐯᔑᑯᐘᐨ ᑲᐸᑲᒥᐡᑲᑯᐘᐨ ᐁᑿ ᑕᔑᑫᐏᓇᐣ 
ᐃᑵᓂᐘᐣ ᐅᒋ ᑭᓌᑲᐡ ᓂᐱ ᒥᓂᑵᐏᓂᐠ ᐊᔭᑿᒥᐍᐏᓇᐣ᙮  

ᑐᕑᐅᐣᑐ, ᒪᑯᔐᑭᔑᑲᓂᐱᓱᒼ 4, 2024 – ᑲᑭᓇᑭᓂᑲᑌᐠ ᐃᐍ ᐊᓂᔑᓂᓂᐏ ᐅᑯᒪᐏᓇᐠ ᓂᐱ ᑲᒥᓂᑿᑌᐠ ᐘᐍᓇᐦᒋᑫᐏᓂᐠ 
ᑭᔭᐱᐨ ᒥᓂᑯᐠ ᑫᐃᔑᑕᐏᓭᐠ ᓂᐦᓱᐱᓱᒼ, ᒋᒥᓂᑯᓯᐘᐨ ᐃᑵᓂᐘᐠ ᑲᑭᐸᑲᒥᐡᑲᑯᐘᐨ ᐅᐍᓂ ᒥᓂᑯᐠ ᒥᑭᓯᐱᓱᒼ 7, 2024, 
ᑫᐃᔑᐸᑭᑎᓇᒧᐘᐨ ᑲᓇᑐᑕᒪᑫᐘᐨ ᐅᒧᐡᑭᓀᐱᐦᐃᑲᓂᐘᓇᐣ᙮ 

ᑎᐸᐦᐃᑫᐏᓇᐣ ᑕᑿᓄᐣ ᐃᑵᓂᐘᐠ ᐅᒋ ᐊᓂᔑᓂᓂᐏ ᐅᑯᒪᐏᓇᐠ ᑕᔑᑫᐏᓇᐣ ᐁᑿ ᑲᐃᔑᐸᐯᔑᑯᐘᐨ ᐊᐏᔭᐠ ᐃᐍᓂ 
ᑲᑭᐸᑲᒥᐡᑲᑯᐘᐨ ᐃᒪ ᐊᓂᔑᓂᓂᐏ ᐅᑯᒪᐏᓇᐠ ᑲᐏᒋᑎᐯᐣᑕᑯᓯᐘᐨ ᐁᑿ ᐁᑭᐸᑲᒥᐡᑲᑯᐘᐨ ᐃᑵᓂᐘᐣ ᓂᐱ ᑲᒥᓂᑿᑌᐠ 
ᐊᔭᑿᒥᐍᐏᓇᐣ ᐊᐘᔑᒣ ᐯᔑᑯᔭᐦᑭ ᑲᑭᐱᒥᓭᐠ ᒣᑿᐨ ᐊᑿᑎᓄᐱᓱᒼ 20, 1995, ᐁᑿ ᓴᑭᐸᑲᐏᐱᓱᒼ 20, 2021᙮ ᑎᐸᐦᐃᑫᐏᓇᐣ 
ᑕᑭᑕᑿᓄᐣ ᐃᑵᓂᐘᐠ ᐊᐏᔭᐠ ᓇᐣᑕ ᑲᑭᐏᒋ ᐃᑎᐘᐨ ᒣᑿᐨ ᐁᑭᐱᒥᐣᔕᐦᐊᒧᐘᐨ ᐃᑵᓂᐘᐣ ᓂᐱ ᑲᒥᓂᑿᑌᐠ 
ᐊᔭᑿᒥᐍᐏᓇᐣ᙮  

“ᐠᔭᐱᐨ ᑕᐏᓭᓭ ᐃᑵᓂᐘᐠ ᐊᐏᔭᐠ ᐁᑿ ᑕᔑᑫᐏᓇᐣ ᑲᑭᐸᑲᒥᐡᑲᑯᐘᐨ ᐃᐍᓂ ᓂᐱ ᑲᒥᓂᑿᑌᐠ ᐊᔭᑿᒥᐍᐏᓇᐣ ᒋᓇᑐᑕᒪᐘᐨ 
ᑎᐸᐦᐃᑫᐏᓇᐣ,” ᐃᑭᑐ ᑌᕑᐃᔭᐣ ᐸᐢᑲᑕᐘᐣᐠ, ᐅᐏᑕᓄᐦᑭᑕᒪᑫ, ᐅᓫᑎᐏᐢ ᐠᓫᐃᕑ ᑕᐏᐣᓭᐣᐟ ᐅᓇᑯᓂᑫᐏᓂᐠ ᐅᑕᔭᒥᑕᒪᑫ 
ᐁᑿ ᑲᑭᐸᑲᒥᐡᑲᑯᐘᐨ ᐅᓇᑯᓂᑫᐏᓂᐠ ᐅᑐᑕᔭᒥᑕᒪᑫᓂᐘᐣ ᐃᐍᓂ ᐅᒋ ᐊᓂᔑᓂᓂᐏ ᐅᑯᒪᐏᓇᐠ ᓂᐱ ᑲᒥᓂᑿᑌᐠ 
ᐘᐍᓇᐦᒋᑫᐏᓂᐠ ᑲᑭᐸᑲᒥᐡᑲᑯᐘᐨ ᐅᓇᑯᓂᑫᐏᓂᐠ ᐘᐍᓇᐦᒋᑫᐏᐣ ᓇᑯᑕᒪᑫᐏᓂᐠ᙮ “ᒥᔑᐣ ᑲᐏᑕᐱᓇᒧᐘᐨ ᐃᐍᓂ ᐃᒪ 
ᑕᔑᑫᐏᓇᐣ, ᐁᑿ ᐃᐍ ᒥᓂᑯᐠ ᑫᑭᔑᐱᒥᓭᑭᐸᐣ ᐊᔕ ᐁᑭᐏᒋ ᓇᑭᓂᑲᑌᐠ, ᑲᐏᐣ ᐊᐘᔑᒣ ᐃᐍ ᑕᓇᑭᓂᑲᑌᓯᓄᐣ᙮ ᑭᐡᐱᐣ 
ᓇᑕᐍᐣᑕᒪᐣ ᒋᐏᒋᐦᐃᑯᔭᐣ ᑭᓇᑐᑕᒪᐏᐣ ᒧᐡᑭᓀᐱᐦᐃᑫᔭᐣ, ᑕᑿᓄᐣ ᐊᐸᒋᒋᑲᓇᐣ ᐃᒪ ᒪᒪᑕᐘᐱᑯᐠ 
firstnationsdrinkingwater.ca ᓇᐣᑕ ᑲᓄᔑᐠ ᒪᓯᓇᐦᐃᑫᐏᑲᒥᑯᐠ ᐃᒪ 1-833-252-4220᙮” 
“ᐅᐡᑲᑎᓴᐠ, ᐊᐏᔭᐠ ᑲᒪᑲᑎᓯᐘᐨ ᐁᑿ ᐊᐏᔭᐠ ᑲᑭ ᐃᐡᑿᐱᒪᑎᓯᐘᐨ ᐃᐡᑿ ᐊᑿᑎᓄᐱᓱᒼ 20, 2017, ᑕᑭ ᑌᐱᓭᐘᐠ 
ᒋᑎᐸᐦᐊᒷᑲᓄᐘᐨ, ᐁᑿ ᓂᔕᔑᑭᒪᒥᓇᐠ ᑲᔭᓄᐦᑭᑕᒪᑯᐘᐨ ᒋᒧᐡᑭᓀᐱᐦᐃᑫᑕᒷᐘᐨ,” ᐃᑭᑎ ᒥᑎᕑ ᐸᐢᑲᑕᐘᐣᐠ᙮ 

ᐊᑎᐟ ᐊᐏᔭᐠ ᐊᔕ ᐏᑕᒷᑲᓄᐘᐠ ᐁᑌᐱᓭᐘᐨ ᑲᐃᔑᓇᑐᑕᒪᐘᐨ ᐁᑿ ᐁᑎᐸᐦᐊᒷᑲᓄᐘᐨ, ᔕᑯᐨ ᐃᐍ ᑲᐃᔑᐱᒥᓭᐠ ᑭᓌᑲᐡ 
ᓇᐘᐨ ᑕᐱᒥᓭ ᐃᑵᓂᐘᐠ ᐅᒋ ᑯᑕᑭᔭᐠ ᐊᐏᔭᐠ᙮ ᐃᑵᓂᐘᐣ ᑲᐏᒋ ᐃᓯᓭᑭᐣ ᑲᓇᑭᓭᑭᐣ ᑲᑕᓯᑭᐣ ᓇᑐᑕᒪᐏᓇᐣ ᑲᐃᔑᐱᒥᓭᑭᐣ 
ᒥᓂᑯᐠ ᐁᑿ ᐁᑲ ᑲᔦ ᑲᑭᐡᒋᑲᑌᑭᐣ ᒥᑐᓂ ᐃᐍᑭᐘᐣ ᒧᐡᑭᓀᐱᐦᐃᑲᓇᐣ, ᑲᓇᑕᐍᐣᑕᑿᑭᐣ ᓇᑭᐏᑕᒪᑫᐏᓇᐣ, ᑲᐸᑭᑎᓂᑲᑌᑭᐣ 
ᒥᔑᐣ ᒧᐡᑭᓀᐱᐦᐃᑲᓇᐣ ᐊᐍ ᐅᒋ ᐯᔑᐠ ᐊᐏᔭ, ᓇᐣᑕ ᓇᑐᑕᒪᑫᐏᓇᐣ ᑲᐸᑭᑎᓂᑲᑌᑭᐣ ᐊᐍ ᐅᒋ ᐅᐡᑲᑎᐢ ᓇᐣᑕ ᐊᐏᔭ 
ᑲᑭᒪᓂᓭᐨ᙮ ᐅᐍ ᑲᓯᓇᑌᐠ  ᑿᔭᑎᓂᑫᒪᑲᐣ ᑭᔭᐱᐨ ᐏᑕᒪᑫᐏᓇᐣ ᑫᔭᓂᔑ ᐊᓂᑐᒋᑲᑌᐠ ᐃᐍ ᐅᒋ ᑲᐃᔑᐱᒥᓭᐠ ᓇᑐᑕᒪᑫᐏᐣ᙮  

ᑲᓇᑐᑕᒪᐘᐨ ᑕᐏᑕᒷᑲᓄᐘᐠ ᑲᐘᐸᒋᑲᑌᓂᑵᐣ ᐅᓇᑐᑕᒪᐏᓂᐘᐣ ᐯᔑᑿᔦᐠ ᓇᐣᑕ ᓂᔢᔦᐠ ᐃᓀᑫ᙮ ᐃᑵᓂᐘᐠ ᐊᐏᔭᐠ 
ᑲᑭᑐᑕᒧᐘᐨ ᐃᒪ ᒪᒪᑕᐘᐱᑯᐠ ᒪᓯᐣᐦᐊᒪᑐᐏᓂᐠ, ᑲᑭ ᐃᔑᓇᑐ ᒪᓯᓇᐦᐃᑫᐘᐨ, ᓇᐣᑕ ᑲᒪᓯᓇᐦᐃᑫᓭᓂᐠ ᑲᑭ ᐊᐸᒋᑐᐘᐨ, 
ᑕᐱᐏᑕᒷᑲᓄᐘᐠ ᒋᐱᒪᓯᓇᐦᐊᒷᑲᓄᐘᐨ, ᐃᑵᓂᐘᐠ ᑲᑭᑐᑕᒧᐘᐨ ᐃᒪ ᒪᒪᑕᐘᐱᑯᐠ ᐃᐍᓂ ᐅᓇᑐᑕᒪᐏᓂᐘᐣ 
ᑕᐱᐏᑕᒷᑲᓄᐘᐠ ᐃᒪ ᒪᒪᑕᐘᐱᑯᐠ ᒪᓯᓇᐦᐊᒪᑐᐏᓂᐠ᙮ 

https://firstnationsdrinkingwater.ca/
https://firstnationsdrinkingwater.ca/index.php/claims-process-timeline/


ᑭᐡᐱᐣ ᐊᐏᔭᐠ ᑲᐃᔑᐸᐯᔑᑯᐘᐨ ᐁᑲ ᑭᑫᐣᑕᒧᐘᐨ ᐊᓂᔑᓂᓂᐏ ᐅᑯᒪᐏᓇᐠ ᑲᐏᒋᐘᐨ ᐁᔭᔑᒋᓭᓂᑵᐣ ᐃᒪ ᐘᐍᓇᐦᒋᑫᐏᓂᐠ, 
ᐃᓇᐱᐣ ᑲᐃᔑᓂᐱᑌᓯᓇᐦᐃᑲᑌᑭᐣ ᐃᒪ Impacted First Nations ᒪᒪᑢᐱᑯᐠ᙮ ᑕᑿᐣ ᐅᓇᑯᓂᑫᐏᑲᒥᑯᐠ ᑲᑭᐏᒋ 
ᑿᔭᑎᓂᑲᑌᐠ ᑫᑐᒋᑲᑌᐠ ᑫᐏᒋ ᑭᑫᐣᒋᑲᑌᐠ ᑫᑭᐤᒋ ᐃᓯᓭᐘᑵᐣ ᐊᓂᔑᓂᓂᐏ ᐅᑯᒪᐏᓇᐣ ᑲᓇᑐᑕᒪᐘᐨ ᒋᔭᔑᑎᓇᑲᓄᐘᐨ ᐃᒪ 
ᐘᐍᓇᐦᒋᑫᐏᓂᐠ ᓇᑯᑕᒪᑫᐏᓂᐠ ᑲᑭᔑ ᐸᑲᒥᐡᑲᑯᐘᐨ ᐊᓂᔑᓂᓂᐏ ᐅᑯᒷᓂᓇᐣ, ᐃᒪ ᒋᑿᔭᑕᑌᐠ ᒥᓂᑯᐠ ᒥᑭᓯᐱᓱᒼ, 2024᙮ 
ᐃᔑᑭᑎᐣ ᒪᓯᓇᐦᐃᑫᐏᑲᒥᑯᐠ ᐃᒪ 1-833-252-4220 ᑭᔭᐱᐨ ᐏᑕᒪᑫᐏᓇᐣ ᓇᑕᐍᐣᑕᒪᐣ ᐃᐍ ᐅᒋ ᐅᓇᑯᓂᑫᐏᑲᒥᑯᐠ ᑲᑭᔑ 
ᐅᓇᐦᑐᐘᐨ ᑫᐃᔑᐱᒥᓭᓂᐠ ᐅᐍᓂ᙮  

ᐁᑲ ᑲᑎᐸᐦᐃᑲᑌᑭᐣ ᐊᐸᒋᒋᑲᓇᐣ ᑲᑕᑿᑭᐣ 

ᐃᐍ ᑎᐸᐦᐃᑫᐏᐣ ᐏᑕᒪᑫᐏᐣ ᐃᐍ ᐅᒋ ᐘᐍᓇᐦᒋᑫᐏᐣ, ᐃᐍ ᑲᔦ Claims Assessment Tool ᑫᐏᒋᐏᒋᐦᐃᐍᓭᐠ ᐅᓂᓂᑲᑌᐠ 
ᒪᔭᒼ ᓇᑐᑕᒪᑫᐏᐣ ᒧᐡᑭᓀᐱᐦᐃᑲᓂᑭᐣ ᐁᑿ ᑭᑭᓄᓂᐍᐏᐣ ᑫᔭᓂᑐᒋᑲᑌᐠ ᒥᓇᐘ ᐃᐍ ᑲᐃᔑᐱᒥᓭᐠ ᓇᑐᑕᒪᑫᐏᐣ, ᐃᓇᐱᐣ 
ᐃᒪ: firstnationsdrinkingwater.ca.  

ᑲᐃᔑᐸᐯᔑᑯᐘᐨ ᐊᐏᔭᐠ ᐅᑲᑭᑲᓄᓇᐘᐣ ᐊᐏᔭᐣ ᐃᒪ ᒪᓯᓇᐦᐃᑫᐏᑲᒥᑯᐠ ᐃᒪ 1-833-252-4220 ᒋᐏᒋᐦᐃᑯᐘᐨ 
ᒧᐡᑭᓀᐱᐦᐃᑫᐘᐨ ᐃᐍᓂ ᐅᓇᑐᑕᒪᑫᐏᓂᐘᓇᐣ, ᒋᐏᑕᒷᑲᓄᐘᐨ ᐊᐣ ᐁᐃᔑᓭᓂᐠ ᐃᐍᓂ ᐅᒧᐡᑭᓀᐱᐦᐃᑫᐏᓂᐘᐣ, ᐁᑿ 
ᐊᐘᔑᒣ ᑫᐏᒋ ᑭᑫᐣᑕᒧᐘᐨ ᓇᑐᑕᒪᑫᐏᓇᐣ ᑲᐃᔑᐱᒥᓭᑭᐣ᙮  

ᑲᑭᐸᑲᒥᐡᑲᑯᐘᐨ ᐅᓇᑯᓂᑫᐏᓂᐠ ᐅᑕᔭᒥᑕᒪᑫᐠ ᐊᔭᐘᐠ ᒋᓇᑵᐍᐡᑐᐘᐨ ᐅᓇᑯᓂᑫᐏᓂᐠ  ᑲᑵᑌᐍᐏᓇᐣ ᐅᐍᓂ ᐅᒋ 
ᐘᐍᓇᐦᒋᑫᐏᓂᓂ ᐁᑿ ᑲᔦ ᒋᑿᔭᑎᓇᒧᐘᐨ ᐏᑕᒪᑫᐏᓇᐣ ᐁᑿ ᐏᒋᐦᐃᐍᐏᓇᐣ ᐃᑵᓂᐘᐣ ᓇᑐᑕᒪᑫᐏᓇᐣ ᐃᑵᓂᐘᐣ ᐅᒋ 
ᒪᒪᔭᒼ ᑲᑭᔑ ᐅᒋᒪᒋᓭᓇᓂᐘᐠ ᑎᐸᐦᐃᑫᐏᓇᐣ᙮ ᐃᒪ ᑕᑭᐏᒋ ᑌᐱᓇᑲᓄᐘᐠ 1-833-265-7589 ᓇᐣᑕ ᒪᒪᑕᐘᐱᑯᐠ 
ᒪᓯᓇᐦᐊᒪᑐᐏᓂᐠ ᐃᒪ counsel@firstnationsdrinkingwater.ca. 

ᒪᒥᑐᓀᐣᒋᑲᓂᐠ ᒥᓄᔭᐏᐣ ᐁᑿ ᒥᓄᐃᔭᐏᓂᐠ ᐊᔭᒥᐦᐃᐍᐏᐣ ᐏᒋᐦᐃᐍᐏᓂᐠ ᐁᑿ ᐘᐘᓀᐣᑕᒥᓭᐏᓂᐠ ᐏᒋᐦᐃᐍᐃᐣ ᑕᑿᐣ 
ᐃᑵᓂᐘᐠ ᐅᒋ ᐊᐏᔭᐠ ᑲᑭᐸᑲᒥᐡᑲᑯᐘᐨ ᐃᐍᓂ 24 ᐘᑲᓭᓂᐠ ᑕᓱᑭᔑᑲ, ᓂᔁᓱ ᑭᔑᑲ ᑕᓱᐱᒥᑯᓇᑲ ᐃᒪ ᐸᑯᓭᓂᒧᐏᐣ 
ᒥᓄᔭᐏᐣ ᒪᒋᑭᑐᐏᓂᐠ ᐃᒪ 1-855-242-3310 ᓇᐣᑕ ᐅᒪ ᒪᒪᑢᐱᑯᐠ www.hopeforwellness.ca᙮ ᐊᔭᒥᐦᐃᐍᐏᓂᐠ 
ᐏᒋᐦᐃᐍᐏᐣ ᑕᑿᐣ ᐍᒥᑎᑯᔑᒧᐏᓂᐠ, ᐸᑿᔨᔑᒧᐏᓂᐠ, ᒪᐡᑭᑯᒧᐏᓂᐠ, ᐊᓂᔑᓇᐯᒧᐏᓂᐠ, ᐁᑿ ᐁᓄᐠᑎᑐᐟ, 
ᑲᐃᔑᓇᑐᑕᒪᓂᐘᐠ ᐃᔑᑭᔑᐍᐏᐣ᙮ 

-30- 

ᐏᑕᒪᑫᐏᓂᐠ ᐃᔑᑭᑎᓇᓂᐘᐠ: 
ᒉᓯᑲ ᓫᐘᓴᐣ 
902-317-2916 
media@firstnationsdrinkingwater.ca  

https://firstnationsdrinkingwater.ca/index.php/who-can-submit/
tel://18332524220/
https://firstnationsdrinkingwater.ca/index.php/claims-assessment-tool/
https://firstnationsdrinkingwater.ca/
tel://18332524220/
tel://18332657589/
mailto:counsel@firstnationsdrinkingwater.ca
tel:18332657589
http://www.hopeforwellness.ca/
mailto:media@firstnationsdrinkingwater.ca

